
Ottl:
Gutn abend! Hallo! A wu bleib’d denn der? warten auf Kalle

Kalle:
Prost Neujahr!! Prost Neujahr!! Prost Neujahr!!

Ottl:
Ah Kalle, es isch doch gar kein Neujahr mehr, es isch doch schon Fastnacht!

Kalle:
Waaas? s’isch schunn Fastnacht? Oh je, do wird mäi Frau awwer schelde, wenn i widda hoomkumm.




Kalle:
Sag mal, Ottl, isch ebba kumme?

Ottl:
Ja, Kalle.

Kalle:
Ah wer denn?

Ottl:
Ah Du! Grad eben.

Kalle:
Noi, ich mein, ob jemand da war.

Ottl:
Ha ja.

Kalle:
Ah wer denn?

Ottl:
Ah ich war da!




Kalle:
Hosch schunn gwisst, nächstes Jahr fällt Neujahr uff änn Freitag.

Ottl:
Oh je, hoffentlich isch des dänn kein Freitag der 13.!




Ottl:
Sag mal, Kalle, Du siehsch awwer verkatert aus. Ich mägd zu gern wisse, wu Du die gänz Nacht warsch.

Kalle:
Des mägd ich auch gern wisse!




Ottl:
Wu hosch’n eigentlich die schee Krawatt her?

Kalle:
Die hewwi vunns Kalls gekauft, wu sie de Lade noch uffghatt hewwe. Die hot 60,- DM gekoschd!

Ottl:
Waas, Du hosch 60,- Mark fa ä Krawatt ausgewwe? A do hedsch bei’s Backfränze a Paarle Schuh kriegt!

Kalle:
Ja, schunn, awwer monsch des däd net ä bissl bled aussehe, wenn ma sich Schuh um de Hals binnd!




Ottl:
Du, Kalle, weisch du, was der Unterschid isch zwischen Hundefuuder und einer Schönheitsoperation?

Kalle:
Noi, Ottl, des weiss ich net. 

Ottl:
Ah, s’eine isch fa den Hund, unn’s annere fa’d Katz!




Ottl:
Ich woiss net, ich känn nachts noch so leise ins Schlafzimmer näikumme, mäi Frau wacht immer uff unn schelt wie än Rohrsbatz!

Kalle:
Des känn mir net bassiere! Wänn ich abends vunn de Sunn homkumm batsch ich d’Haustür zu unn lauf singend ins Schlafzimmer und frag mäi Frau, ob sie mit mir Liebe machen will. Sie tut dann immer so, wie wenn sie tief unn feschd schlafe tät!




Kalle:
Hear, Ottl, wie ischen eigentlich dein Streit mit deinere Frau geschdern ausgänge?

Ottl:
Ha, auf den Knien isch sie angekrochen kumme!

Kalle:
Was, uff de Knie isch die angekrochen kumme Unn, was hat sin gsord?

Ottl:
Was die zu mir gsagt hat? „Ewig kannsch nicht unter’m Tisch hocken bleiben, du Feigling!“










Ottl:
Vor kurzem war ich beim Doktor. Nod hat der zu mir gsagt, dass ich im gänze Lewe nur noch 50 Mal Liebe machen kann. Dänn bin ich heim, und heb des mäinere Frau verzehlt.

Kalle:
Die wird verschrocke säi.

Ottl:
Ja. Die hat gsagt: „Des isch awwer schlimm! Des müsse mir guut einteilen und uns eine Liste machen“

Kalle:
Was hosch’n dänn zu erre gsord?

Ottl:
Ich heb zu ihrer gsagt: “Frau, die List hewwi ich schunn fertig. Awwer Du stehsch net druff!“




Kalle:
Ich war auch beim Doktor, da hewwi ihn gfrogt, wie man 100 Jahr alt werre känn.

Ottl:
Was hat er nod gsagt?

Kalle:
Ah, nod hot er mich gfragt, ob ich rauch? Hewwi noi gsagt. Dänn hat er gfragt ob ich trink. Hewwi auch noi gsagt. Dänn hat er gfragt ob ich viel Frauengschichte heb, hewwi auch noi gsagt. 

Ottl:
Jees, frägt der Sachen!

Kalle:
Ja, und dänn hat er mich gfragt, warum dass ich dänn üwwerhaupt 100 Johr alt werre will!




Ottl:
Du Kalle

Kalle:
Ja Ottl ?

Ottl:
Ich leg mein Geld ab jetzt in Alkohol an.

Kalle:
Waaas? Du legsch dein Geld in Aktien an?

Ottl:
Net än Aktie, in ALKOHOL. Wu griegt man schunnscht 40%! 




Kalle:
Wu D’s grad vumm Geld hosch: Geschdern hewwi in mäin Geldbeutel geguckt, da hot ons Geld raus. Ich bin mir 100%ig sicher, dass des mäin Bu war.

Ottl:
Wieso des? Des hätt doch auch däi Frau säi könne?

Kalle:
Äm Lebtag net! Da war nämlich noch ä bissl Geld drin.




Ottl:
Du, Kalle, mäi Famillie isch organisiert wie der Staat. Mäi Frau isch dä Finänzminischder, mäi Schwierermutter dä Kriegsminischder und mäi Dochder dä Ausseminischder.

Kalle:
Ja unn was bischn Du?

Ottl:
Ich? Ich bin’s Volk unn muss alles bezahle!




Ottl:
Du, Kalle, hosch schunn gwisst. Im Keller vunn de Sänleener Kirch hewwe so ein paar Forscher eine uralte Geheimsprache entdeckt.

Kalle:
Oh, mach Sache. 

Ottl:
Ja, mit derre hewwen sich die alte Sändleener unterhalten können, ohne dass die Roter sie verstehen gekonnt haben.

Kalle:
Sowas vunn unnötig! Fa was denn die Mühe, wenn Sändleener schwetze, a dänn horche die Roter doch sowieso net zu!




Ottl:
Nerschd war ich mit meiner Frau in Heidelberg uff’m Wochenmarkt. 

Kalle:
Ja, unn?

Ottl:
Da war ein Stand mit lauter exotische Früchte

Kalle:
Exotische Früchte?

Ottl:
Ja, unn da isch uff einem Schild „Import“ gstänne.

Kalle:
Import? Was hoist denn des?

Ottl:
Ah die Marktfrau hat gsagt, dass die eingeführt werrde. Nod hewwi zu mäiner Frau gsagt: „Siehsch, unn  Du hättsch sie widda gesse!“




Ottl:
Woisch Du, warum der Kanther immer so akkurat und aufrecht herumgelaufen ist

Kalle:
Wieso denn?

Ottl:
Weil ihm sonschd die Millione aus der Tasch gefallen wäre!“




Kalle:
Unn hosch Du schunn gwisst, dass de Kohl nimmi zum Zahnarzt geht?

Ottl:
Wieso denn des?

Kalle:
Ah da müßte er ja s‘Maul uffmache!




Kalle:
Unn  d’Feier vunn säinem 70. Geborrtsdag hat de Kohl jetzt auch abgsagt.

Ottl:
Ah isch des ä Wunner? Schunnschd müßt er ment gar noch erklären, wo die gänze Geschenke herkumme!




Ottl:
Kalle, welli Politiker magsch än eigentlich liewer? Die wu Geld annehmmen odda die ännere?

Kalle:
Was fa ännere?




Kalle:
Du, Ottl, wu hewwe’n d’Fraue die meischde krussliche Haar?

Ottl:
Ah Kalle, Du kännsch doch net da vor allene Leid so versaute Sache frage!

Kalle:
Wieso versaute Sache? Ah in Afrika natürlich!




Ottl:
Woisch Du, warum war der Adam der glücklischde Mensch uff der Welt war?

Kalle:
Noi, des woiß ich net, warum denn?

Ottl:
Weil er keine Schwiegermutter gehabt hat.







Kalle:
Du, wie isch’n eigentlich der Szapanos als Arzt?

Ottl:
Ha, ich woiss net so recht. Awwer dem seine Patienten sind alle krank!




Kalle:
Weil letzschd war ich bei demm, nod hat er gsagt, mein Herz tät unregelmäßig schlagen. Ich tät wohl Alkohol trinken.

Ottl:
Ja was hasch dem nod gsagt?

Kalle:
Nod hewwi gsagt: Ja Herr Doktor. Awwer gänz regelmäßig!




Ottl:
Hear ich war vorig Woch auch beim Szapanos, do hat er mich gefragt, ob ich rauche det.

Kalle:
Was hasch nod gsagt?

Ottl:
Ah dass ich net rauchen tu. Dänn hat er mich gfragt, ob ich trinken tät.

Kalle:
Johoho! Und dänn?

Ottl:
Hab ich auch nein gsagt. Und dänn hat er mich gfragt, wie es mit den Frauen aussieht. Da hab ich gsagt: „Oh, nicht der Rede wert“.

Kalle:
Ah wie hat  er dann reagiert?

Ottl:
Ah da hat er mich dänn gfragt, ob ich gar keine Laster hätt. Nod hewwi gsagt: „Doch, lüge tu ich“.




Kalle:
Unn wie ich bei ihm war, dänn hat er mich noch gfragt, wie mir’s geht. Dänn hewwi gsagt, ich heb ständig Magenschmerze, Migräne, Stich in der Bruschd, Hexeschuss, Herzklopfe und Schweissausbrüch. Nod hewwi gfragt, was mir fehlt. Mohnsch was der gsagt hat?

Ottl:
Was hat er’n gsagt?

Kalle:
Fehle tät mir eigentlich nix, ich heb ja schunn alles!







Ottl:
Du, Kalle, hosch gwisst, beim ARD und‘m ZDF hat’s ein Jahrtausendproblem gewwe. Äm 1. Januar 2000 hewwe da alle Computer gedenkt, s’wär widda’s Johr 1900.

Kalle:
Ja, wie hat’s sich’n des ausgwirkt?

Ottl:
Jo, des hewwe d’Leid gar net gmerkt, die hewwe doch immer noch s’gleiche Progrämm wie 1900!




Ottl:
Kalle, Du warsch doch ledschd in Paris, odda?

Kalle:
Ja.

Ottl:
Hasch do koi Probleme mit deinem Fränzesich ghat?

Kalle:
Ich net, awwer d’Fränzouse.




Kalle:
Du, Ottl, stimmt des eigentlich, dass du üwerall rumverzählsch, dass ich bled wär?

Ottl:
Ja, des stimmt. Warum, isch des ä Geheimnis?




Ottl:
Was änners, wie gfälld’n eigentlich unserm neue Sänger, äm Diermaier säin Job bei de Brauerei?

Kalle:
Soo gut, dass er sogar Arbeit mit heim nimmt!




Ottl:
Hosch schunn ghört? Ledschd isch der Back-Leo mim Bulldog än a Radarfall gfahre.

Kalle:
Unn? Hat’s geblitzt?

Ottl:
Abba. Gscheppert.

Kalle:
Än Sändlee hots fria mol än Bauer gewwe wu än haufe Sei kat hot.Dänn isch der mol oweds vollgsoffe homkumme un hot d`Tür vum Haus mit de Tür vum Saustall verwechselt.

Ottl:
Oh? Bassiert sowas än Sänd Lee öfters?

Kalle:
A des wois i nät,Awwer des war noch nicht alles! Isch der gstolpert unn isch newerm Mutterschwäin nogfalle.

Ottl:
Jo, mach Sache! Was isch’n dänn bassiert?

Kalle:
Dänn hat er sich nogekuschelt, des musch dir mal bildlich vorstellen, nogekuschelt und hat gsagt: „Du, Frau, ich hab gar net gwisst, dass dein Nachthemd so viel Knöpf hat!“




Kalle:
Wenn ich ein dummes Gesicht sehe, muss ich immer lachen!

Ottl:
Ah Kalle schneidschd die dänn net beim Rasieren?




Kalle:
Hasch schunn gewusst, für jeden Mensch gibt’s ein passendes Sprichwort.

Ottl:
Jo, mach Sache. A fa mich auch?

Kalle:
Hajo, sogar fa Diich, Ottl. Do passt zum Beispiel: „Wem Gott gibt ein Amt, dem gibt er auch Verstand.“

Ottl:
Ah, ich hab doch gar kein Amt.

Kalle:
Siehsch, passt doch.




Kalle:
Ottl, weisch du, wieviel Leut im neuen Rathaus driwwe schaffe?

Ottl:
Genau weiss ichs net, awwer schaffe dunne do drieb  höchschdens d’Hälft.




Ottl:
Kalle, hasch Du schunn gwisst, dass der Mond so gross isch, dass viele Milliune Leit druffpasse täte.

Kalle:
hahahahahaha

Ottl:
Ah was lachsch’n jetzt so blöd?




Kalle:
Ich stell mir grad des Gedrängel vor, wenn Halbmond isch!




Ottl:
Hear, Kalle, Du hasch aber auch ganz schön Übergewicht kriegt.

Kalle:
Do hosch recht. Fa mäi Gwicht müßt ich mindeschdens 2,10 m gross sein! Awwer ich känn essen und essen was ich will, ich wird einfach nicht größer!




Kalle:
Unn, Ottl, wenn man Dich so sieht, könnte man grad meine, d’Hungersnot isch ausgebroche

Ottl:
Ha, unn wenn man Dich so sieht, könnt man grad meine, Du bisch schuld dran!




Kalle:
Hosch Luschd äm Sunndag mit mir in den Zirkus zu gehe?

Ottl:
Ah, noi, da hewwi koi Zeit.

Kalle:
Awwer da isch doch ä scheens jungs Madel, wu nackig uff einem Tiger reite tut.

Ottl:
Wenn des so isch geh ich mit. Ich heb nämlich schunn läng kein Tiger meh gsehe.




Kalle:
Letschd war ich im Kino. Nod isch da 10 Minutte der Strom ausgfalle. Da war stockfinschder!

Ottl:
Ah, hats da keine Panik gewwe?

Kalle:
Ah doch, awwer erscht wos Licht widda angegangen isch!




Kalle:
Geschdern, wo ich heimgekommen bin, hat meine Frau zu mir gsagt: Her, Kalle, Du bisch ja schon wieder vollgsoffe!

Ottl:
Hosch da des gfalle glasst?

Kalle:
Abba, zu derre hab ich gsagt: „Bisch Du ruhig! Bin ich net schunn gstraft genung, dass ich Dich doppelt sehen muss?“




Kalle:
Sag mal, Ottl, wo gucksch’n Du zerschd no, wenn ä scheeni Frau siehsch?

Ottl:
Ich guck zerschd mal, ob mäini guckt!




Kalle:
Her, Ottl, ledschd hewwi zu mäinere Frau gsagt, dass es doch schunn erstaunlich isch, dass die scheendschde Fraue immer die greschde Idiode heiraten.

Ottl:
Unn, was hat sie nod gsagt?

Kalle:
Dänn hat sie gsagt: „Danke Schatz, des war des scheendschde Kompliment, des Du mir jemals gmacht hasch!“




Kalle:
Ich heb in ledschder Zeit immer so Sprachschwierigkeiten! Neilich hewwi zu mäiner Frau sagen wolle, „Jees, heb ich Bauchschmerzen“. Stattdesse hewwi gsagt: „Jees, heb ich Schmauchberzen“

Ottl:
Her, mir isch neilich faschd `s allerselwe bassiert. Ich heb zu mäinere Frau beim Frühstück sagen wolle „Gibsch mir mal bitte dä Kaffee“, stattdesse hewwi gsagt „Du hasch mirs gänze Lewe versaut!“




Ottl:
Du, Kalle, ich hab ghört, Däi Schwiegermutter isch gstorwe. Sag mal, was hat’n die ghabt?

Kalle:
Ah, ä bissl Schmuck, ein Fernseh,... 

Ottl:
Noi, so hew ich des doch net gmein! Was ihr gefehlt hat, hab ich wissen wollen!

Kalle:
Ha ä anständiche Altersversorgung, Sparbücher, Häuser ......

Ottl:
Mann, des moni doch or nät. Ich hebb wisse gwod warum si gstorwe isch.




Kalle:
Also des wor ganz bleed. Ich heb zu erre gsord, daß si mol ä paar Grumbiere vum Keller rufholle soll. Dänn isch si auf de Trepp ausgrutscht. Do ischs halt passiert.

Ottl:
Joooo, ehrlich? Was hebt da’n dänn gmacht?

Kalle:
Ah dänn hats halt Nudel gewwe.




Ottl:
Du, Kalle, wie der liewe Gott Rot erschaffe hat, da hot de Petrus zu ihm gsagt: „Oh, des wird awwer eine scheeni Ortschaft.“

Kalle:
Ja was hot denn do de liewe Gott gsord?

Ottl:
Ah, da hat er gänz stolz gsagt: „Die kriege än scheene Wald, unn scheene Wisse wu Duwagg, wächst unn wu ma späder auch mal Golf spiele känn unn wu sich Computerfirmen niederlassen könne, die kriege eine breite gerade Hauptstrasse, wu man Kerwe feiere unn super Fastnachtsumzüge machen känn...“

Kalle:
Wie hat n’dänn der Petrus reagiert?

Ottl:
Ah der hat dänn de liewe Gott gfragt, ob er’s mit Rot net ä bissle zuuu gut meint.

Kalle:
Ja was hat’n dänn der liewe Gott gsagt?

Ottl:
Der? Der hat nod gsagt: „Warte mal, was die für Nachbarn kriege!“




Kalle:
leertrinken He, Ottl, kennsch den Spruch vom Bodensee?

Ottl:
Noi, Kalle.

Kalle:
Ach tut mir das Herz so weh, wenn ich im Glas den Boden seh.

Ottl:
leertrinken Mein Glässel isch jetzt auch schunn leer, kumm lass uns naus, da hats noch mehr

Kalle:
Awwer unser Sprichl sore ma noch!

Ottl:
Ah selbverständlich!

all

zwoi:
GUTER MOND, WENN ICH DICH SEHE, 

DENK ICH AN MEINE PLAGE, 

DU BIST IM JAHR NUR 12 MAL VOLL, 

UND ICH BIN'S ALLE TAGE

HELAU!!!!!



